
1.

Rhagymadrodd

Mae lleoliad rhiant a phlentyn yn drefniant maethu arbenigol lle y caiff rhiant a’'u babi neu
blentyn ifanc eu lleoli gyda'i gilydd & theulu sy’n maethu.

Gall y math hwn o faethu fod yn hynod o werth chweil i ofalwyr maeth sy’n cynorthwyo ac
yn mentora rhieni newydd, ar yr un pryd a sicrhau diogelwch y plentyn.

2.

1.1 Pam mae ar rai rhieni a’u plant angen cymorth gan ofalwyr maeth?

Mae yna nifer o resymau pam y gallai fod ar riant a’u baban neu’u plentyn angen
cymorth gan ofalwyr maeth. Mae yna rai rhieni ifainc nad ydynt wedi cael
magwraeth dda eu hunain, ac felly nid ydynt yn gwybod sut i ofalu am faban. Efallai
bod gan rai anabledd dysgu, efallai bod gan rai broblemau & chamddefnyddio
sylweddau, efallai bod ar rai angen bod mewn man diogel, ac ni fydd gan rai
unrhyw rwydweithiau teuluol i gynnig cefnogaeth iddynt.

1.2 Pwy yw’r rhiant?

Benyw yw'’r rhiant fel arfer sy’n feichiog neu sydd newydd esgor ar faban. Fodd
bynnag, gallant hefyd fod yn rhiant gwrywaidd. Maent fel arfer yn rhieni ifainc, ery
gallant fod o unrhyw oed. Os ydynt yn iau na 18 oed, gallant hefyd fod yn blentyn
sy’'n derbyn gofal. Weithiau, gall y ddau riant fod yn y lleoliad gyda’u baban.

1.3 ROl y gofalwr maeth

Un ffordd o gynorthwyo rhieni a’u plant yn y sefyllfacedd hyn yw drwy'u lleoli &
gofalwyr maeth arbenigol a all helpu rhieni i ddatblygu’r sgiliau y mae arnynt eu
hangen i ofalu am eu plentyn. Bydd gofalwyr maeth hefyd yn helpu’r rhieni i
orchfygu profiadau trawmatig yn eu bywydau’u hunain ac i ddysgu beth mae arnynt
angen ei wneud er mwyn iddynt fyw’n annibynnol.

Mae gofalwyr maeth hefyd yn gweithio & gweithwyr cymdeithasol i asesu’r rhiant a’u

baban. Y nod yw rhoi’r cyfleoedd bywyd gorau i'r rhiant a’r baban wneud cynnydd
gyda’i gilydd fel uned deuluol hyfyw.

Mathau o leoliadau

Mae yna dri math o leoliadau rhieni a phlant, fel arfer lleoliadau wedi’u cynllunio, a gyfyngir
i bedwar mis:

1.

2.

Lleoliadau rhiant a phlentyn

Lleoliadau cyn geni: i helpu i baratoi’'r rhiant ar gyfer genedigaeth eu plentyn.
Lleoliadau asesu: i asesu gallu rhiant i ofalu am eu plentyn.

Lleoliadau cymorth rhianta: i helpu i gynorthwyo rhiant i ofalu am eu plentyn neu i
gynnig lle diogel i fyw.



3.

2.1  Statws cyfreithiol

Mae yna dri chyfuniad posibl o statws cyfreithiol ar gyfer y rhiant a’r plentyn, ac mae
gan y rhain oblygiadau ar gyfer y lwfansau maethu a manylion eraill yn ymwneud &’r
lleoliad.

1. Rhiant sy’n blentyn sy’n derbyn gofal, a’u baban nad yw’n blentyn sy’n derbyn
gofal. (Bydd y lwfans maethu yn talu am leoliad y rhiant ynghyd ag unrhyw
gynyddrannau ychwanegol ar gyfer y plentyn).

2. Rhiant sy’n blentyn sy’n derbyn gofal a’'u baban sydd hefyd yn blentyn sy’n
derbyn gofal. (Bydd yna lwfans maethu ar gyfer lleoliad y rhiant, ynghyd ag
unrhyw gynyddrannau ychwanegol, ynghyd & lwfans maethu ar gyfer lleoliad y
plentyn, ynghyd ag unrhyw gynyddrannau ychwanegol).

3. Rhiant nad yw’n blentyn sy’n derbyn gofal (ac a allai fod yn iau neu’n hyn na 18
oed), ond bod eu baban yn blentyn sy’n derbyn gofal, a’i riant sy’n gyfrifol
amdano. (Bydd y Iwfans maethu ar gyfer lleoliad y plentyn, ynghyd ag unrhyw
gynyddrannau ychwanegol.) Os yw’r rhiant yn hyn na 18 oed, ac felly nad yw’'n
blentyn sy’n derbyn gofal, ac wedi’i leoli & gofalwr maeth nad yw’n berthynas,
yna rhoddir ystyriaeth i leoliad Pan Fydda i’'n Barod neu leoliad oedolyn.

Lle nad yw'’r plentyn na’r rhiant yn blentyn sy’n derbyn gofal, ni fyddai lleoliad o’r
math hwn fel arfer yn cael ei ystyried.

2.2 Cynyddrannau

Nid oes yna ar hyn o bryd ganllawiau cenedlaethol i Gymru ynglyn & thaliadau
cynyddrannol i ofalwyr maeth, ac felly bydd gwasanaethau maethu yn defnyddio’u
polisiau’u hunain i'w haddasu i leoliadau rhiant a phlentyn. Gellid dyfarnu
cynyddrannau i gydnabod gweithgareddau neu gyfrifoldebau ychwanegol y tu hwnt
i'r Iwfans maethu wythnosol sylfaenol, a chaiff y rhain wedyn eu cynnwys yn'y
cytundeb lleoliad.

Hyfforddiant a chymorth i ofalwyr maeth

Mae lleoliadau rhiant a phlentyn yn gymhleth ac yn ymestynnol i ofalwyr maeth. Mae’'n
rhaid i rolau a gorchwylion fod wedi'u diffinio’n eglur, eu bod yn cael eu deall, a’u bod yn
dryloyw, fel bod yna eglurder yn bodoli o ran y lleoliad, gofal a diogelu.

Efallai y bydd ar ofalwyr maeth hefyd angen hyfforddiant neu gymorth arbenigol ynglyn a
rhai o’r materion a ganlyn, a all godi:

Lleoliadau rhiant a phlentyn

y rhiant yn chwilio am rywun sy’n ymddwyn fel rhiant;

ymlyniad;

genedigaeth gudd;

beichiogrwydd pobl ifanc yn eu harddegau, datblygiad plant, diddyfnu cyffuriau a
rhianta;

defnyddio cyfryngau cymdeithasol;

gofalu am berson ifanc yn ei arddegau;

materion diwylliannol, ethnig, crefyddol, iaith, rhywedd, rhywioldeb ac anabledd.


https://www.thefosteringnetwork.org.uk/policy-practice/practice-information/when-I-am-ready

4.

Rolau a chyfrifoldebau

Ar Ol cadarnhau statws cyfreithiol priodol y rhiant a’r plentyn, bydd yna wedyn fanylion yn
amlinellu’r cyfrifoldebau priodol. Megis:

Lleoliadau rhiant a phlentyn

cyfrifoldebau’r rhiant ei hun am eu hymddygiad o fewn y cartref maeth ac am ofal
eu plentyn;

cyfrifoldebau’r gofalwr maeth am y rhiant;

cyfrifoldebau’r gofalwr maeth am y plentyn;

cyfrifoldebau’r gwasanaethau maethu, gweithwyr cymdeithasol a gweithwyr
proffesiynol eraill sy’n gysylitiedig.

4.1 Awdurdod dirprwyedig

Gyda’r rhiant yn meddu ar gyfrifoldeb rhiant am eu plentyn, bydd yn rhaid
cadarnhau’r rolau a’r trefniadau unigol y cytunwyd arnynt mewn datganiad
awdurdod dirprwyedig, fydd yn amlinellu’r penderfyniadau y gall y gofalwr maeth eu
gwneud dros y plentyn.

Caiff manylion cyfrifoldebau pob unigolyn neu sefydliad eu hamlinellu yn y cytundeb
lleoliad. Isod, mae yna rai o’r pethau a ystyrir.

4.2  Cyfrifoldeb y rhiant

o Disgwylir i rieni fel arfer reoli’r drefn a’r arferion yn ystod y dydd ac amser gwely,
i gyd-fynd & threfn ac arferion y cartref maeth. Fel arfer, bydd y plentyn yn
cysgu yn ystafell y rhiant, a disgwylir iddynt ymateb i anghenion y baban, oni bai
y cytunwyd o flaen llaw &’r gofalwr maeth.

e Yn aml, disgwylir i rieni siopa, cyllidebu, golchi a choginio drostynt eu hunain a’u
plentyn y rhan fwyaf o'r amser. Bydd hyn yn eu helpu i ddatblygu’u sgiliau er
mwyn eu paratoi ar gyfer byw’n annibynnol.

e Os oes gan y rhiant gymar nad yw’n byw yn y cartref maeth, bydd angen
gwneud cytundeb ar wahan ynglyn &'u cysylltiad &'r rhiant, &’u plentyn, ac
ymweliadau a&’r cartref maeth. Bydd angen cynnal asesiad risg hefyd.

4.3 Cyfrifoldebau’r gofalwr maeth

¢ Blaenoriaeth y gofalwr maeth yw diogelwch a lles y plentyn, a byddant yn
goruchwylio’r rhiant tra eu bod yn gofalu am eu plentyn.

o Efallai y bydd ar y gofalwr maeth angen mynd gyda’r rhiant i fynychu
apwyntiadau iechyd, yn ogystal & grwpiau anffurfiol, megis grwpiau babanod a
phlant bach.

e Bydd y gofalwr maeth yn cynorthwyo’r rhiant i ddysgu i ofalu am eu plentyn.



5.

4.4

Bydd y gofalwr maeth yn monitro ac yn asesu gofal y rhiant o’r plentyn. Fel
arfer, bydd hyn drwy gofnod dyddiol, lle y dylent fod yn agored a didwyll am
gryfderau ac anawsterau’r rhiant, gyda’r rhiant yn cael y cyfle i fwrw sylw arnynt
wrth y gofalwr maeth a’r gweithiwr cymdeithasol. Defnyddir y cofnod dyddiol a
mathau eraill o gofnodi gan yr awdurdod lleol mewn unrhyw adroddiadau a
gyflwynir i'r llys.

Efallai y bydd ar y gofalwr maeth hefyd angen cynorthwyo’r rhiant i barhau &'u
haddysg.

Cyfrifoldebau’r gwasanaeth maethu

Efallai y bydd ar y gwasanaeth maethu angen darparu cyfarpar i'r plentyn, megis
crud, sedd car ac offer sterileiddio.

Bydd ar y gofalwr maeth angen cymorth a hyfforddiant sy’n addas i'r math
arbenigol hwn o ofal maeth.

Sicrhau y cyfyngir ar nifer y lleoliadau yn ystod y flwyddyn er mwyn galluogi’r
teulu maeth i gael ysbaid o orffwys digonol rhwng lleoliadau. Bydd gan hyn
oblygiadau ar gyfer lwfansau, a chynyddrannau rhwng lleoliadau.

Bydd yn rhaid i delerau’r gymeradwyaeth fod yn fanwl gywir o ran lleoliadau
eraill ar yr un pryd neu leoliadau sy’n gyfan gwbl i riant a phlentyn.

Yn ychwanegol, bydd angen gwneud cytundeb gofalu diogelach a chynnal
asesiadau risg. Gallai gweithdrefn datrys gwrthdaro fod yn ddefnyddiol i gytuno i
helpu i ddatrys unrhyw anghydfodau rhwng y rhiant a’r gofalwr maeth.

Budd-daliadau lles

Dylid cynorthwyo’r rhiant i ganfod a ydyw’'n gymwys ar gyfer budd-daliadau iddynt eu
hunain a’u plentyn. Efallai y bydd hi’'n ofynnol iddynt gyfrannu at rywfaint o gostau’r cartref

maeth.

Mae’r canlynol yn ffynonellau defnyddiol o gynghorion:

e Meic yw'r gwasanaeth llinell gymorth i blant a phobl ifanc hyd at 25 mlwydd
oed yng Nghymru. Ffén: 080 8802 3456. meiccymru.org

e Maternity Action maternityaction.org.uk/

e Lwfans Mamolaeth. gov.uk/maternity-allowance

e Cyfrifiannell i gael at fudd-daliadau llywodraeth y Deyrnas Unedig
gov.uk/benefits-calculators

e Cyngor ar Bopeth: gofynnwch am apwyntiad i gael ‘gwiriad budd-daliadau’.

e Turn2us — i gael golwg ar yr wybodaeth a chyfrifiannell yn yr elusen
turn2us.org.uk/

6. Wynebu’r cam nesaf, ar gyfer y rhiant a’r plentyn

Gan fod lleoliadau rhiant a phlentyn fel arfer wedi’'u cyfyngu i bedwar mis, rhan fawr o rél y
gofalwr maeth yw helpu i baratoi’r rhiant a’u plentyn ar gyfer yr hyn sy’n digwydd nesaf.

Yn aml, felly, bydd y gofalwr maeth yn helpu i baratoi’r rhiant i fyw’n annibynnol ac i greu
cysylltiadau &’u teulu ehangach a chyfeillion, os yw’n briodol.

Weithiau, ni fydd y plentyn yn aros gyda’i riant, ac yn aml mae gofalwyr maeth yn helpu’'r
rhieni i ddod i delerau &'r hyn sydd am ddigwydd nesaf yn eu bywydau.
7. Adnoddau ychwanegol

1. Cyngor Siry Fflint: 10 o bethau y mae arnoch angen eu gwybod am leocliadau
maeth mam a baban

2. Cyngor Bolton: Polisi a Gweithdrefnau Rhiant a Baban

3. Cyngor Leeds: Lleoliad Asesu Plentyn a Rhiant

4. Cyngor Brighton a Hove: Lleoliad Rhiant a Baban
Mae yna atodiadau defnyddiol yma, yn cynnwys:
e Llyfryn gwybodaeth i rieni

Siart llif cynllunio

Cytundeb gofal diogel rhiant a baban

Cofnodi asesiad

Trefnu cyfarfod

5. Gwasanaeth Seicolegol Plant: Lleoliadau Plentyn a Rhiant: Yr Hyn a Ddywed
Ymchwil Wrthym

6. Gofal Cymdeithasol Ar-lein: Llecliadau Maeth Mam a Baban: profiadau a
phroblemau

7. Gwybodaeth am Ofal gan Berthynas: https://kinship.org.uk/

8. Suty gall Y Rhwydwaith Maethu helpu

Mae'r Rhwydwaith Maethu yn cynnig cynghorion, gwybodaeth a chymorth. Mae ein
harbenigedd a’n gwybodaeth bob amser yn gyfoes ac ar gael drwy’n llinellau cymorth,
cyhoeddiadau, hyfforddiant a gwasanaethau ymgynghori hanfodol i aelodau.

Cyngor
Llinell Faethu Cymru
Ffoniwch ni ar 0800 316 7664 rhwng 9.30yb a 12.30yp o ddydd Llun i ddydd Gwener.

Os ffoniwch unrhyw adeg arall, gadewch neges, os gwelwch yn dda, a bydd rhywun yn
eich ffonio yn 6l cyn gynted & phosibl.

Gallwch anfon e-bost atom yn:
fosterlinewales@fostering.net

Cymorth ac Adnoddau

Mae ein gwefan yn ffynhonnell hanfodol o wybodaeth, tra bod ein cymuned ar-lein yn dod
a gofalwyr maeth ynghyd i gael cymorth a chyngor gan gymheiriaid. Gallwch fewngofnodi
i rannu’ch profiad ac i gael cyngor gan ofalwyr maeth eraill. Mae ein cymuned ar-lein yn
fan diogel a dibynadwy i drafod materion gofal maeth.

thefosteringnetwork.org.uk

Hyfforddiant a gwasanaeth ymgynghori

Lle bynnag y boch yn eich gyrfa faethu, fel gofalwr maeth, gweithiwr cymdeithasol neu
reolwr, mae gan Y Rhwydwaith Maethu ystod o hyfforddiant sydd wedi’i gynllunio i
ddiwallu’ch anghenion datblygu.

| gael mwy o wybodaeth, cysylltwch &’n rheolwr dysgu a datblygu, Sarah Mobed;ji, yn
sarah.mobedji@fostering.net.

9. Cysylltu & Ni

Os hoffech fwy o wybodaeth, cysylltwch, os gwelwch yn dda, &
Maria Boffey, Pennaeth Gweithrediadau, yn maria.boffey@fostering.net

Y Rhwydwaith Maethu yng Nghymru

33, Heol y Gadeirlan, Caerdydd CF11 9HB.
ffon: 029 2044 0940

e-bost: wales@fostering.net
thefosteringnetwork.org.uk

Canfyddwch ni ar Facebook: facebook.com/thefosteringnetwork
Dilynwch ni ar Twitter: @fosteringnet
Dilynwch ni ar Instagram: @fosteringnet

o}
ﬂ/thefosteringnetwork ' @fosteringnet rj @thefosteringnetwork

